
ԱՄՓՈՓԱԹԵՐԹ
«Հայաստանի Հանրապետության կառավարության 2006 թվականի դեկտեմբերի 7-ի N 1914-Ն որոշման մեջ փոփոխություններ կատարելու մասին» ՀՀ կառավարության որոշման նախագծի վերաբերյալ
	1. ՀՀ առողջապահության նախարարություն 
	01.03.2024թ.

	
	N ԱԱ/04/6187-2024

	Դիտողություններ և առաջարկություններ չունի։
	Ընդունվել է ի գիտություն։

	2. ՀՀ ֆինանսների նախարարություն
	14.03.2024թ.

	
	N 01/11-1/5367-2024

	Դիտողություններ և առաջարկություններ չունի:
	Ընդունվել է ի գիտություն։

	3․ ՀՀ տարածքային կառավարման և ենթակառուցվածքների նախարարություն
	04․03․2024թ․

	
	N ԳՍ/21.1/7027-2024

	Առաջարկում ենք Նախագծի փաթեթին կցված որոշման նախագծի վերջում «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետի համաձայն նշել՝ ստորագրող պաշտոնատար անձի (անձանց) պաշտոնը, անվան սկզբնատառը, ազգանունը, ստորագրությունը (ստորագրությունները), ստորագրման տարին, ամիսը, ամսաթիվը և վայրը:
	Ընդունվել է ի գիտություն։

	4. ՀՀ պաշտպանության նախարարություն
	05․03․2024թ․

	
	N ՊՆ/510/2360-2024

	Դիտողություններ և առաջարկություններ չունի։
	Ընդունվել է ի գիտություն։

	5․ՀՀ շրջակա միջավայրի նախարարություն
	05․03․2024թ․

	
	N 1/09.2/2475-2024

	Առաջարկություններ և դիտողություններ չունի։
	Ընդունվել է ի գիտություն։

	6․ ՀՀ էկոնոմիկայի նախարարություն
	05․03․2024թ․

	
	N 01/4380-2024

	Առաջարկություններ և դիտողություններ չունի։
	Ընդունվել է ի գիտություն։

	7․ ՀՀ ազգային անվտանգության ծառայություն

	05․03․2024թ․

	
	N 11/354

	Առաջարկություններ չունի:
	Ընդունվել է ի գիտություն։

	8․ ՀՀ գլխավոր դատախազություն
	12․03․2024թ․

	
	N 02/20.4/4680-2024

	Առաջարկություններ չունի:
	Ընդունվել է ի գիտություն։

	9․ ՀՀ քննչական կոմիտե
	15․03․2024թ․

	
	N 01/22/65793-2024

	«ՀՀ կառավարության 2006 թվականի դեկտեմբերի 7-ի N1914-Ն որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) և դրա հիմնավորման ուսումնասիրությամբ  պարզվել է, որ  2006 թվականի դեկտեմբերի 7-ի Պայթեցման աշխատանքների կատարում լիցենզավորվող գործունեության տեսակով զբաղվող իրավաբանական անձանց և անհատ ձեռնարկատերերի մասնագետների մասնագիտական որակավորման կարգը հաստատելու մասին N 1914-Ն որոշման մեջ փոփոխություններ կատարելու նպատակը իրավական ակտը Լիցենզավորման մասին օրենքի պահանջներին համապատասխանեցնելն է, որում 13.07.2023թ. կատարված փոփոխություններով և լրացումներով (ՀՕ 255-Ն) նախատեսվել են նոր իրավակարգավորումներ, մասնավորապես՝ ընդարձակվել են լիցենզավորման ենթակա գործունեության տեսակները: 
Նախագծի հավելվածի 11-րդ կետը սահմանում է այն հարցերի շրջանակը, որոնք պետք է ներառվեն մասնագետների որակավորման հարցաթերթիկներում: Հարկ է նկատել, որ հիշյալ 11-րդ կետը նույնությամբ կրկնում է գործող 1914-Ն որոշման հավելվածի 10-րդ կետը, այսինքն՝ երկու դեպքում էլ հարցերը վերաբերում են բացառապես պայթեցման աշխատանքներին և պայթուցիկ նյութերին, ինչը չի բխում Նախագծի հիմնավորումներից:
Առաջարկում ենք Նախագծով նախատեսված որակավորման հարցաթերթիկներում հարցադրումներ ընդգրկել նաև հրագործական արտադրատեսակների վերաբերյալ՝  նկատի ունենալով, որ Լիցենզավորման մասին օրենքում ներկայումս հրագործական արտադրատեսակների արտադրությունը, ներմուծումը, արտահանումը, առևտուրը (իրացումը), պահեստավորումը, տեղափոխումը, կիրառումը (շահագործումը)  ևս հանդիսանում են լիցենզավորման ենթակա գործունեության տեսակներ:
	Ընդունվել է
Նախագծի քննարկվող կետը լրացվել է նոր 4-րդ ենթակետով հետևյալ բովանդակությամբ․
 «4) 3 հարց՝ հրագործական նյութերի տեսակների, բնութագրիչների և կիրառման, հրավառությունների կազմակերպման, ինչպես նաև հրագործական արտադրատեսակների արտադրությանը, ներմուծմանը, արտահանմանը, առևտրին (իրացմանը), պահեստավորմանը, տեղափոխմանը ներկայացող պահանջների մասին։»։

	10․ ՀՀ պետական եկամուտների կոմիտե
	05․03․2024թ․

	
	N 01/3-4/13681-2024

	Առաջարկություններ չունի:
	Ընդունվել է ի գիտություն։

	11․ ՀՀ վարչապետի աշխատակազմի տեսչական մարմինների աշխատանքների
համակարգման գրասենյակ
	05․03․2024թ․

	
	N /48.56/8197-2024

	Նախագծի վերաբերյալ ներկայացնում եմ հետևյալ դիտարկումները․
1․ Նախագծի նախաբանում «Լիցենզավորման մասին» օրենքի 14-րդ հոդվածի 2-րդ մասին հղում կատարելու անհրաժեշտությունը բացակայում է, քանի որ փոփոխության ենթարկվող որոշման նախաբանում այդ իրավական ակտին հղումն արդեն իսկ կատարված է, իսկ Նախագիծը վերաբերում է Կառավարության 2006 թվականի դեկտեմբերի 7-ի N 1914-Ն որոշման մեջ կատարվող փոփոխություններին, որի վերաբերյալ ընդհանուր կանոնները սահմանված են «Նորմատիվ իրավական ակտերի մասին» օրենքի 33-րդ և 34-րդ հոդվածներում։ 
2․ Նախագծի հավելվածի 3-րդ կետի 2-րդ ենթակետով նախատեսվել է Որակավորման ստուգման համար ոլորտային մասնագետների որակավորման ստուգման հանձնաժողով ներկայացնել, ի թիվս այլ փաստաթղթերի, աշխատանքային գրքույկի պատճենը, այն պարագայում, երբ Նախագծի 2-րդ կետով նախատեսվել է, որ մասնագիտական որակավորման ստուգմանը կարող են մասնակցել 18 տարեկան անձինք։ Հարկ է նկատի ունենալ, որ վերջիններս, կախված տարիքից կարող են չլինել աշխատող, հետևաբար չունենալ աշխատանքային գրքույկ։ Բացի այդ, Աշխատանքային օրենսգրքի 90-րդ հոդվածը, որը վերաբերել է աշխատանքային գրքույկին 2015 թվականի հոկտեմբերի 22-ի N ՀՕ-96-Ն օրենքով ճանաչվել է ուժը կորցրած և նույն օրենքի 57-րդ հոդվածի 1-ին մասով սահմանվել է, որ աշխատանքային գրքույկների ներկայացման պարտադիր պահանջը դադարեցվում է 2017 թվականի հունվարի 1-ից հետո աշխատանքի ընդունվողների մասով, միևնույն ժամանակ ՀՀ կառավարության 2016 թվականի օգոստոսի 18-ի N 882-Ն որոշմամբ ուժը կորցրած է ճանաչվել «Աշխատանքային գրքույկի ձևը, աշխատանքային գրքույկ վարելու և կրկնօրինակ տրամադրելու կարգը սահմանելու մասին» N 876-Ն որոշումը և սահմանվել է աշխատանքային գրքույկում առկա տեղեկատվությունը պետական կենսաթոշակային համակարգի տվյալների շտեմարանում ներառելու նպատակով աշխատանքային գրքույկները ՀՀ կառավարության լիազորած պետական կառավարման մարմին ներկայացնելու և աշխատողներին հանձնելու հետ կապված հարաբերությունները: Ուստի, նշվածի համատեքստում, հիմնավորման կարիք ունի մասնագիտական որակավորման ստուգմանը մասնակցող անձից աշխատանքային գրքույկի պատճենը ներկայացնելու պահանջ նախատեսելը։
3․ Նաև առաջարկում եմ հանձնաժողովին ներկայացվող փաստաթղթերի ցանկում ներառել մասնակցի՝ Հայաստանի Հանրապետության կառավարության 2004 թվականի հուլիսի 15-ի N 1089-Ն որոշման 1-ին մասի «գ» կետով հաստատված N 3 հավելվածի ցանկում նշված հիվանդություններով չտառապելու վերաբերյալ տեղեկանքը, նկատի ունենալով, որ այդ ցանկում ընդգրկված հիվանդություններով չտառապելը հանդիսանում է մասնագիտական որակավորման ստուգմանը մասնակցելու նախապայման։
Միևնույն ժամանակ, առաջարկում եմ Նախագծով սահմանել համապատասխան հիվանդությունների ստուգման և դրա արդյունքում  տեղեկանքի տրման ողջամիտ ժամկետ, որպեսզի որակավորման ստուգմանը մասնակցող անձը, համապատասխան հիվանդություններով չտառապելու փաստը հավաստելու նպատակով հանձնաժողովին ներկայացնի այդ ժամկետում տրված տեղեկանք, որն օրինակ չի ունենա երկու տարվա վաղեմություն։ 
[bookmark: _GoBack]4․ Նախագծի հավելվածի 3-րդ կետի 3-րդ ենթակետի համաձայն՝ որակավորման ստուգման համար ոլորտային մասնագետների որակավորման ստուգման հանձնաժողով են ներկայացվում՝ բարձրագույն կամ միջին մասնագիտական կրթության դիպլոմի (վկայականի) պատճենը կամ սույն կարգով նախատեսված համապատասխան աշխատանքներ կատարելու համար նախկինում ստացված վկայականի պատճենը։
Մեջբերված կարգավորման կապակցությամբ խնդրում եմ նկատի ունենալ, որ «Լիցենզավորման մասին» օրենքի 13-րդ հոդվածի 2-րդ մասը սահմանում է, որ անձի կողմից ոչ պակաս, քան 3 տարի անընդմեջ որոշակի պաշտոններում կամ որոշակի բնագավառ-ներում աշխատանքներ կատարելու մասին աշխատանքային ստաժը նույնպես կարող է համարվել անձի՝ տվյալ մասնագիտական որակավորում ունենալու փաստը հավաստող փաստաթուղթ, եթե դա սահմանված է օրենքով, լիցենզավորման կամ որակավորման կարգերով: Առաջարկում եմ համապատասխան աշխատանքներ կատարած լինելու փաստը դիտել ոչ թե որակավորման ստուգման ընթացքում բարձրագույն կամ միջին մասնագիտա-կան կրթությանը փոխարինող հանգամանք, այլ ելնելով «Լիցենզավորման մասին» օրենքի մեջբերված կարգավորումից, այն ոչ պակաս, քան 3 տարի անընդմեջ որոշակի պաշտոն-ներում կամ որոշակի բնագավառներում աշխատանքներ կատարելու մասին աշխատան-քային ստաժը սահմանել որպես տվյալ մասնագիտական որակավորում ունենալ։
5․ Նախագծի հավելվածի 5-րդ կետի համաձայն՝ որակավորման ստուգումն իրականացնում է ՀՀ ներքին գործերի նախարարի կողմից ստեղծված հանձնաժողովը: Հանձնաժողովը կազմված է 7 անդամից` նախագահից, նախագահի տեղակալից, քարտուղարից և անդամներից:
Նկատի ունենալով, որ Նախագծով կարգավորված չէ հանձնաժողովի ձևավորման կարգն ու պայմանները, իսկ «Լիցենզավորման մասին» օրենքի 14-րդ հոդվածի 1-ին մասի 2-րդ պարբերության համաձայն՝ որակավորման հանձնաժողովների կազմավորման կարգերը և կանոնադրությունները հաստատում են լիցենզավորող մարմինները, եթե օրենքով այլ բան նախատեսված չէ, առաջարկում եմ նկատի ունենալ Նախագծով որակավորման հանձնաժողովի կազմավորման կարգը սահմանելու վերաբերյալ լիազորող նորմ սահմանելը։
6․ Հաշվի առնելով, որ Նախագծի հավելվածի 6-րդ կետի 1-ին ենթակետում կիրառվել է «դիմող» եզրույթը, Նախագծի 7-րդ կետում և այլ դրույթներում՝ «հայտատու» եզրույթը, իսկ 18-րդ կետում՝ «որակավորվող անձ» եզրույթը, ուստի առաջարկում եմ եզրույթները միասնականացնել և Նախագծում կիրառել մեկ միասնական եզրույթ, նկատի ունենալով, որ խոսքը միևնույն սուբյեկտի մասին է։
7. Նախագծի հավելվածի 13-րդ կետի համաձայն՝ որակավորման ստուգման արդյունքները գնահատում է հանձնաժողովը: Չորս և ավելի հարցերին ճիշտ պատասխանած հայտատուն համարվում է որակավորման ստուգումն անցած: Նախագծի 16-րդ կետի համաձայն՝ հանձնաժողովի որոշումներն ընդունվում են բաց քվեարկությամբ: Հայտատուն համարվում է որակավորման ստուգումն անցած, եթե նրա օգտին քվեարկել է նիuտին մաuնակցող հանձնաժողովի անդամների կեսից ավելին կամ կեսը: Որակավորման ստուգման արդյունքներն ամփոփվում են եզրակացությամբ:
Գտնում եմ, որ հիշատակված դրույթները հակասում են միմյանց, քանզի մի դեպքում նշվում է, որ չորս և ավելի հարցերին ճիշտ պատասխանած հայտատուն համարվում է որակավորման ստուգումն անցած, իսկ մյուս դեպքում նշվում է, որ հայտատուն համարվում է որակավորման ստուգումն անցած, եթե նրա օգտին քվեարկել է նիuտին մաuնակցող հանձնաժողովի անդամների կեսից ավելին կամ կեսը: Ուստի, առաջարկում եմ վերացնել հակասությունը սահմանելով այն միավորը կամ այլ պայման, որի պարագայում որակավորման ստուգման մասնակիցը համարվում է որակավորման ստուգումը հաղթահարած։ Միևնույն ժամանակ, առաջարկում եմ Նախագծի 16-րդ կետի երկրորդ նախադասության «կամ կեսը» բառերը հանել, հաշվի առնելով որակավորման ստուգմանը մասնակցող անձի վերաբերյալ հանձնաժողովի մեծամասնության կողմից որոշում ընդունելու անհրաժեշտությունն ու կարևորությունը՝ որոշման օբյեկտիվության տեսանկյունից։
8․ Նախագծի հավելվածի 18-րդ կետի համաձայն՝ հանձնաժողովի եզրակացությունը հրապարակվում է։ Ստուգումների արդյունքների մասին որակավորվող անձին պատշաճ ձևով հայտնվում է, կամ դրանք նրան են ուղարկվում ոչ ուշ, քան ստուգումների ավարտի օրվան հաջորդող հինգ օրվա ընթացքում։ Միաժամնանակ, հավելվածի 19-րդ կետով սահնմանվում է, որ  որակավորման ստուգման արդյունքները կարող են բողոքարկվել վերադասության կամ դատական կարգով` դրանք ստանալուց հետո 10 օրվա ընթացքում։
Նկատի ունենալով, որ Նախագծի հավելվածի 19-րդ կետի համաձայն ստուգման արդյունքները կարող են բողոքարկվել դրանք ստանալուց հետո միայն, ուստի առաջարկում եմ  Նախագծի 18-րդ կետը խմբագրել այնպես, որ հանձնաժողովը որակավորվող անձին պարտադիր կերպով ուղարկի ստուգման արդյունքների վերաբերյալ եզրակացությունը, որպեսզի վերջինս, հնարավորություն ունենա, ըստ անհրաժեշտության, դրանք բողոքարկել ստանալուց հետո 10-օրյա ժամկետում։
Միևնույն ժամանակ, իրավական որոշակիության սկզբունքից ելնելով,  առաջարկում եմ նախագծում նշել, թե մասնավորապես ո՞ր պաշտոտանատար անձին կարող են վերադասության կարգով բողոքարկվել որակավորման ստուգման արդյուքնները՝ որակավորման ստուգմանը մասնակող անձի համար ապահովելով կանխատեսելիություն՝ իր վարքագիծը դրսևորելու հարցում։
9․ «Լիցենզավորման մասին» օրենքի 14-րդ հոդվածի 3-րդ մասի համաձայն՝ որակավորման կարգերով սահմանվում են որակավորման ստուգման ժամկետները, ստուգմանը մասնակցելու համար անհրաժեշտ փաստաթղթերի ցանկը, դրանց ներկայաց-ման ժամկետները, ստուգման համար նախապատրաստված հարցերի կամ խնդիրների քանակը, գնահատման կարգը, ստուգման անցկացման ձևը, ստուգման անցկացման համար նախատեսված ժամանակը, իրավական կամ այլ փաստաթղթերից կամ տեխնիկական միջոցներից օգտվելու կարգը, որակավորման վկայական ստանալու համար անհրաժեշտ միավորների քանակը, ստուգման արդյունքների բողոքարկման կարգը, ինչպես նաև որակավորումը պատշաճ անցկացնելուն ուղղված այլ դրույթներ:  Ելնելով վերոգրյալից և հաշվի առնելով, որ Նախագծով կարգավորված չեն որակավորման ստուգման անցկացման նպատակով հայտարարության հրապարակման եղանակների և ժամկետների, որակավոր-ման ստուգմանը մասնակցող անձանց հայտերի ներկայացման եղանակների ու ժամկետ-ների, հանձնաժողովի որոշումները որակավորման ստուգմանը մասնակցած անձանց ուղարկելու եղանակների հետ կապված իրավահարաբերությունները, առաջարկում եմ հիշյալ հարաբերությունները նախագծով կարգավորել՝ ապահովելով իրավական որոշակիություն։
10․ Որոշման 2-րդ կետով սահմանվում է, որ որոշումն ուժի մեջ է մտնում պաշտոնական հրապարակման հաջորդող օրվանից: Խնդրում եմ նկատի ունենալ, որ «Լիցենզավորման մասին» օրենքի 14-րդ հոդվածի 4-րդ մասի համաձայն՝ որակավորման կարգերի փոփոխման մասին իրավական ակտերն ուժի մեջ են մտնում դրանց պաշտոնական հրապարակումից վեց ամիս հետո, եթե այդ ակտով ավելի ուշ ժամկետ սահմանված չէ: Նույն հոդվածի 3-րդ մասով սահմանվում է նաև, որ որակավորման ստուգման համար հարցերը նախապատրաստվում են լիցենզավորող մարմնի կողմից և ենթակա են http://www.azdarar.am հասցեում գտնվող ՀՀ հրապարակային ծանուցումների պաշտոնական ինտերնետային կայքում պարտադիր հրապարակման ստուգման օրվանից ոչ ուշ, քան վեց ամիս առաջ, եթե օրենքով այլ բան նախատեսված չէ: Ըստ այդմ, առաջարկում եմ վերանայել Նախագծի ուժի մեջ մտնելու ժամկետը՝ այն համապատասխանեցնելով «Լիցենզավորման մասին» օրենքի պահանջներին։
	
1. Ընդունվել է։
 Նախագծի նախաբանից հանվել են «Լիցենզավորման մասին» օրենքի 14-րդ հոդվածի 2-րդ մասով և» բառերը:



2. Ընդունվել է։
Նախագծի հավելվածի 3-րդ կետի 2-րդ ենթակետի «աշխատանքային գրքույկի պատճենը» բառերը փոխարինվել են «տեղեկանք գործատուից՝ աշխատանքային գործունեության վերաբերալ կամ համապատասխան հարկային մարմնից՝ ֆիզիկական անձի անհատական հաշվի քաղվածք (Բաժին I. Աշխատանքաիին տեղեկություններ.)» բառերով:











3. Ընդունվել է։
Նախագծի հավելվածի 2-րդ կետի 2-րդ ենթակետի վերջից հանվել են «և դրա մասին ունեն համապատասխան բժշկական տեղեկանք» բառերը, իսկ Նախագծի հավելվածի 3-րդ կետը լրացվել է նոր 5-րդ ենթակետով հետևալ բովանդակությամբ․
 «5) սույն հավելվածի 2-րդ կետի 2-րդ ենթակետով նախատեսված հիվանդություն-ներով չտառապելու մասին տեղեկանք, որը տրվել է որակավորման համար դիմելու պահից ոչ ավելի քան մեկ տարի առաջ։»։
4. Չի ընդունվել։
«Լիցենզավորման մասին» օրենքի 13-րդ հոդվածի 2-րդ մասում ամրագրված է ոչ թե պարտադիր նորմ, այլ հայեցողական՝ «նույնպես կարող է համարվել»:
 Ելնելով մարդու կյանքի, առողջության, գույքի և ընդհանրապես՝ հանրության և պետական անվտանգության շահերից՝ գտնում ենք, որ պետք է ներկայացվեն Նախագծում ամրագրված փաստաթղթերը:







5. Ընդունվել է։
 Հավելվածի 5-րդ և 6-րդ կետերը շարադրվել են նոր խմբագրութամբ։ 







6․ Ընդունվել է։
Նախագծի հավելվածում բոլոր «դիմող» և «որակավորվող անձ» բառերը փոխարինվել են «հայտատու» բառով։

7. Ընդունվել է։
Նախագծի հավելվածի 13-րդ կետից հանվել է «Չորս և ավելի հարցերին ճիշտ պատասխանած հայտատուն համարվում է որակավորման ստուգումն անցած:» բառերը:
Նախագծի հավելվածի լրամշակված տարբերակի 14-րդ կետը շարադրվել է նոր խմբագրությամբ:










8. Ընդունվել է։
Նախագծի հավելվածի լրամշակված տարբերակի 16-րդ և 17-րդ կետերը լրամշակվել են հետևյալ խմբագրությամբ․ 
«16. Հանձնաժողովի եզրակացությունը հրապարակվում է։ Հանձնաժողովի նախագահը կամ քարտուղարը ստորագրությամբ որակավորման ստուգման վայրում հայտատուին հայտնում են ստուգումների արդյունքները կամ դրանք հայտատուին ուղարկվում են ոչ ուշ, քան ստուգումների ավարտի օրվան հաջորդող հինգ օրվա ընթացքում։
17. Որակավորման ստուգման արդյունքները կարող են բողոքարկվել վերադասության կարգով դրանք ստանալուց հետո 10 օրվա ընթացքում կամ դատական կարգով` օրենքով սահմանված ժամկետում:»։

9. Ընդունվել է։
Նախագծի հավելվածում կատարվել են համապատասխան փոփոխություններ` բացառելով «Լիցենզավորման մասին» օրենքի և այլ իրավական ակտերի կրկնությունները:







10. Ընդունվել է
Որոշման նախագծի 3-րդ կետը լրամշակվել է:

	12․ ՀՀ արդարադատության նախարարություն
	10․04․2024թ․

	
	N 01/27.1/13943-2024

	1.Նախագծի 1-ին կետի 2-րդ ենթակետով նոր խմբագրությամբ շարադրվող հավելվածի (այսուհետ՝ հավելված) 2-րդ կետի 2-րդ ենթակետում «1-ին մասի «գ» կետով» բառերն անհրաժեշտ է փոխարինել «1-ին կետի «գ» ենթակետով» բառերով՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջները:
2.Հավելվածի 5-րդ կետն անհրաժեշտ է խմբագրել՝ հստակ նշելով, որ որակավորման ստուգումն իրականացնում է հանձնաժողովը, որի կազմավորման կարգն ու կանոնադրությունը հաստատում է Հայաստանի Հանրապետության ներքին գործերի նախարարը: Հիշյալ դիտողությունը բխում է Օրենքի 14-րդ հոդվածի 1-ին մասի 2-րդ պարբերության պահանջներից:
Հայտնում ենք նաև, որ հավելվածի 6-րդ կետում սահմանվում է որակավորման ստուգումն իրականացնող հանձնաժողովի լիազորությունները:
Այդ առումով հարկ  է  նշել,  որ  «Լիցենզավորման  մասին»  օրենքի  (այսուհետ՝  Օրենք)14-րդ հոդվածի 3-րդ մասի համաձայն՝ որակավորման կարգերով սահմանվում են որակավորման ստուգման ժամկետները, ստուգմանը մասնակցելու համար անհրաժեշտ փաստաթղթերի ցանկը, դրանց ներկայացման ժամկետները, ստուգման համար նախապատրաստված հարցերի կամ խնդիրների քանակը, գնահատման կարգը, ստուգման անցկացման ձևը, ստուգման անցկացման համար նախատեսված ժամանակը, իրավական կամ այլ փաստաթղթերից կամ տեխնիկական միջոցներից օգտվելու կարգը, որակավորման վկայական ստանալու համար անհրաժեշտ միավորների քանակը, ստուգման արդյունքների բողոքարկման կարգը, ինչպես նաև որակավորումը պատշաճ անցկացնելուն ուղղված այլ դրույթներ: 
Ելնելով վերոգրյալից և սույն հավելվածի 5-րդ կետի պահանջներից գտնում ենք, որ որակավորման ստուգումն իրականացնող հանձնաժողովի լիազորություններն անհրաժեշտ է հանել, քանի որ սույն իրավական ակտի կարգավորման առարկան չեն հանդիսանում: Նույն դիտողությունը վերաբերում է նաև հավելվածի 14-րդ, 15-րդ կետերին և 16-րդ կետի 1-ին նախադասությանը:


3.Հավելվածի 16-րդ կետի համաձայն՝ հայտատուն համարվում է որակավորման ստուգումն անցած, եթե՝
1) հայտատուն պատասխանել է ութ և ավելի հարցերի.
2) հայտատուն պատասխանել է հինգից յոթ հարցերի և նրա օգտին քվեարկել է նիuտին մաuնակցող հանձնաժողովի անդամների կեսից ավելին:
Այդ առումով գտնում ենք, որ նված երկու տարբերակներից անհրաժեշտ է թողնել մեկը՝ հստակ նշելով անհրաժեշտ միավորների քանակը՝  որոնց հավաքման դեպքում հայտատուն համարվում է որակավորման ստուգումն անցած, հակառակ դեպքում կառաջանան կոռուպցիոն ռիսկեր: Ուստի հավելվածի 16-րդ կետն անհրաժեշտ է խմբագրել:
	1․ Ընդունվել է։
Հավելվածի 2-րդ կետի 2-րդ ենթակետի «1-ին մասի «գ» կետով» բառերը փոխարինվել են «1-ին կետի «գ» ենթակետով» բառերով։

2. Ընդունվել է։
Հավելվածից հանվել են հանձնաժողովի լիա-զորությունները, նշելով որ դրանք հաստատ-վում են ՀՀ ՆԳ նախարարի կողմից:
Հավելվածի 6-րդ կետը շարադրվել է հետևալ նոր խմբագրութամբ՝ «6.Հանձնաժողովի կազմավորման կարգը և կանոնադրությունը հաստատում է Հայաստանի Հանրապետության ներքին գործերի նախարարը:».
Հավելվածից հանվել են հետևյալ խմբագրությամբ 14-րդ, 15-րդ կետերիը և 16-րդ կետի 1-ին նախադասությունը՝
«14. Հանձնաժողովն իր աշխատանքը կազմակերպում է նիստերի միջոցով: Հանձնաժողովի նիuտերն իրավազոր են, եթե դրանց մաuնակցում են հանձնաժողովի անդամների կեuից ավելին:
15. Հանձնաժողովի նիստերը վարում է հանձնաժողովի նախագահը, նրա բացակայության դեպքում` հանձնաժողովի նախագահի տեղակալը: Հանձնաժողովի նիստերն արձանագրվում են: Արձանագրությունն ստորագրում են հանձնաժողովի նախագահը և քարտուղարը:
16. Հանձնաժողովի որոշումներն ընդունվում են բաց քվեարկությամբ:»
3. Ընդունվել է։
Հավելվածի լրամշակված տարբերակի 14-րդ կետը շարադրվել է հետևյալ խմբագրությամբ՝
«14. Հայտատուն համարվում է որակավորման ստուգումն անցած, եթե հայտատուն պատասխանել է ութ և ավելի հարցերի:»




ՀՀ ներքին գործերի նախարարություն

